
Erhvervsministeriap suliassaqarfigisaani, nunat tamalaat akornanni aningaaserinermik 

ingerlatsivinnut Kalaallit Nunaanni suliaqartunut immikkut akuersissuteqarnissaq 

pillugu inatsisissatut siunnersuut pillugu Inatsisartut aalajangiiffigisassaatut 

siunnersuut. 

(Aningaasaqarnermut Akileraartarnermullu Naalakkersuisoq) 

 

Akissuteqaat 

 

Aappassaaneerinninneq  

 

Aningaasaqarnermut Akileraartarnermullu sukumiisumik isumaliutissiissuteqarnera Naalakkersuisut 

sinnerlugit qujassutigaara.  

 

Ataatsimiititaliap aalajangiiffigisassatut siunnersuut akuerineqassasoq inassutigigaa, Naalakkersuisut 

iluarisimaarinnillutik maluginiarpaat.   

 

Nunat tamalaat akornanni aningaasalersuinermik ingerlatsiviit nunani allani ingerlatsinerminni 

atugassarititaasunut sanilliunneqarsinnaasunik atugassaqartinneqarlutik Kalaallit Nunaanni 

ingerlatsisinnaanissaannik pisariaqartitsisoqarnera, ataatsimiititaliap isumaliutissiissutimini 

erseqqissarpaa. Tassannga qulakkeerinnittumik inatsisinik toqqammavimmik qulakkeerinnittoqarnera 

ataatsimiititaliap pitsaasutut isigaa.  

 

Inatsisit siunissami sinaakkutitut isumaqatigiissutissanut tunngavissanut ilaanera nunanilu tamalaani 

suleqatinik qanittumik suleqateqarnissamut tunngavissiinera, tassani aallaqqaammut Den Europæiske 

Inversteringsbanki - EIB - ilanngullugu, ataatsimiititaliap pitsaasutut isigaa. Inatsisit 

aningaasalersuisarnermut immikkoortumi eqaannerulernissamut ilapittuipput taamaalillutillu nunanit 

allanit aningaasaleerusutsitsilersinnaallutillu nunarput tamakkerlugu suliniutinik 

aningaasalersuisinnaallutik.   

 

Ataatsimiititaliap isummersuutai Naalakkersuisut tamakkiisumik taperserpaat.  

 

Naalakkersuisut taamaammat aappassaaneerinninnermi siunnersuutip inaarutaasumik 

akuersissutigineqarnissaa inassutigaat. 

 

 

 


